ЗАСГИЙН ГАЗРЫН 2011 ОНЫ 11 ДҮГЭЭР САРЫН

ҮЙЛ АЖИЛЛАГААНЫ ТОВЧ МЭДЭЭЛЭЛ
Санхүү, төсвийн талаар
Монгол Улсын Засгийн газар, Бүгд Найрамдах Франц  Улсын Засгийн газар хоорондын Санхүүгийн хэлэлцээрийн тухай Засгийн газрын хуралдаанаар хэлэлцэж, гэмтэл согог судлалын үндэсний төвийн хүлээн авах, яаралтай тусламжийн үйлчилгээг бэхжүүлэх зорилгоор Монгол Улсын Засгийн газар, Бүгд Найрамдах Франц Улсын Засгийн газар хоорондын байгуулах Санхүүгийн хэлэлцээрийг дэмжиж, Улсын Их Хурлын холбогдох байнгын хороодтой зөвшилцөхөөр тогтсон.

Зээлийн хэлэлцээрийг соёрхон батлах тухай хуулийн төслийг Засгийн газрын хуралдаанаар хэлэлцэж, Монгол Улсын Засгийн газар, Азийн хөгжлийн банк хооронд байгуулсан “Дээд боловсролын шинэчлэлийн төсөл”-ийн Зээлийн хэлэлцээрийг соёрхон батлах тухай хуулийн төслийг Улсын Их Хуралд өргөн мэдүүлэхээр тогтов.
Монгол Улсын Засгийн газрын өргөн мэдүүлснээр Монгол Улсын 2012 оны төсвийн тухай, Нийгмийн даатгалын сангийн 2012 оны төсвийн тухай, Хүний хөгжил сангийн 2012 оны төсвийн тухай хуулиудыг Улсын Их Хурлын 2011 оны 11 дүгээр сарын 30-ны өдрийн нэгдсэн хуралдаанаар эцэслэн хэлэлцүүлж, эдгээр хуулийг батлуулах ажлыг зохион байгууллаа: 

1. Монгол Улсын 2012 оны төсвийн тэнцвэржүүлсэн орлогыг 5.825.7 тэрбум төгрөг буюу ДНБ-ний 36.1 хувьтай, төсвийн зарлагыг 6,309.5 тэрбум төгрөг буюу ДНБ-ний 39.1 хувьтай, төсвийн урсгал тэнцлийн ашгийг 1.458.4 тэрбум төгрөг, төсвийн нийт алдагдлыг 486.8 тэрбум төгрөг буюу ДНБ-ний -3 хувьтай тэнцэх хэмжээнд байлгахаар тооцсон. Улсын төсвийн орлогыг 4.6 их наяд төгрөг, зарлагыг 4.9 их наяд төгрөг, нийт алдагдлыг 235.2 тэрбум төгрөг байхаар тооцсож, харин Тогтворжуулалтын санд 322.4 тэрбум төгрөг төвлөрүүлэхээр төлөвлөв.

2. Нийгмийн даатгалын сангийн 2012 оны орлогыг 936.8 тэрбум төгрөгөөр, зарлагыг 870.0 тэрбум төгрөгөөр, нийт тэнцлийн ашгийг 66.9 тэрбум төгрөгөөр тогтоов.

3. Хүний хөгжил сангийн 2012 оны орлогыг 474.6 тэрбум төгрөгөөр, зарлагыг 787.1 тэрбум төгрөгөөр, нийт алдагдлыг 312.5 тэрбум төгрөгөөр тогтоосон.
4. Монгол Улсын 2012 оны төсвийн хүрээний мэдэгдэл, дунд хугацааны төсвийн хүрээг зөвшөөрөх тухай Улсын Их Хурлын 2011 оны 7 дугаар сарын 9-ний өдрийн хуулиар баталсан төсвийн орлогын доод хэмжээг ДНБ-ний 36.1 хувь, төсвийн зарлагын дээд хэмжээг ДНБ-ний 39.1 хувь, төсвийн нийт алдагдлыг ДНБ-ний -3 хувь байхаар өөрчлөлт оруулсан.


Монгол Улсын нэгдсэн төсвийн 2011 оны эхний 10 сарын гүйцэтгэлээр нийт орлого 3.408.6 тэрбум төгрөгт хүрч, орлогын төлөвлөгөө 608.8 тэрбум төгрөгөөр буюу 21.7 хувиар давж, улмаар 2010 оны мөн үеийнхээс 1.060.4 тэрбум төгрөгөөр буюу 45.2 хувиар өссөн.


Монгол Улсын нэгдсэн төсвийн зарлага 2011 оны эхний 10 сарын төлөвлөгөөгөөр 3.593.1 тэрбум төгрөг (үүнээс: улсын төсвийн зарлага 2.396.4 тэрбум төгрөг) зарцуулахаас гүйцэтгэлээр 3.284.6 тэрбум төгрөг (улсын төсвийн зарлага 2.161.1 тэрбум төгрөг)-т хүрч, төлөвлөсөн нэгдсэн төсвийн зарлагын 91.4 хувийг (улсын төсвийн зарлагын 90.2 хувийг) санхүүжүүлэв.

Орон нутгийн төсвийн орлого 2011 оны эхний 10 сарын сарын гүйцэтгэлээр 446.3 тэрбум төгрөгт хүрч, төсвийн орлогын төлөвлөгөө 14.2 хувиар буюу 55.5 тэрбум төгрөгөөр давж биелэв.


Хүний хөгжил санд 2011 оны эхний 10 сарын сарын гүйцэтгэлээр (өссөн дүнгээр) нийт орлого 311.7 тэрбум төгрөг (ашигт малтмалын нөөц ашигласны төлбөрийн орлого 126.0 тэрбум төгрөг, өсөн нэмэгдэх ашигт малтмалын нөөц ашигласны төлбөрийн орлого 185.5 тэрбум төгрөг) төвлөрч, төлөвлөгөө 24.7 хувиар буюу 61.7 тэрбум төгрөгөөр давж биелсэн.

Нийгмийн даатгалын сангийн нийт орлого 2010 оны эхний 10 сарын сарын гүйцэтгэлээр (өссөн дүнгээр) 595.3 тэрбум төгрөгт хүрч, орлогын төлөвлөгөө 19.0 хувиар буюу 95.1 тэрбум төгрөгөөр давлаа.

Монгол Улсын нэгдсэн төсвийн 2011 оны эхний 10 сарын сарын гүйцэтгэлээр урсгал тэнцэл 909.5 тэрбум төгрөгийн ашигтай, нийт тэнцэл 124.0 тэрбум төгрөгийн ашигтай  (үүнээс: улсын төсвийн урсгал тэнцэл 833.5 тэрбум төгрөгийн ашигтай, нийт тэнцэл  305.9 тэрбум төгрөгийн ашигтай) гарсан.

Хүн амын эрүүл мэндийг хамгаалах талаар
Эрүүл мэндийн сайдын 2011 оны 349 дүгээр тушаалаар Эрүүл мэндийн чанарын хяналтын зөвлөлийн дүрэм, Эрүүл мэндийн чанарын хяналтын зөвлөл болон салбар зөвлөлийн бүрэлдэхүүнийг тус тус баталсан.
Эрүүл мэндийн сайдын 2011 оны 354 дүгээр тушаалаар Монгол Улсын иргэн хишиг хувь хүртэх журмын дагуу хишиг хувь хүртэх хэлбэрээр төлбөрийг олгох өндөр өртөг бүхий оношлогоо эмчилгээний жагсаалтыг батлав.

Эрүүл мэндийн сайдын 2011 оны 361 дүгээр тушаалаар яамны харьяа Бүсийн оношлогоо, эмчилгээний төв, төв эмнэлэг, тусгай мэргэжлийн төвийн удирдах зөвлөлийн дүрмийг баталлаа.

Эрүүл мэндийн сайдын 2011 оны 11 дүгээр сарын 30-ны өдрийн 392 дугаар тушаалаар Бага насны хүүхдийн хоол тэжээлийн эмгэгийг илрүүлэх, эмчлэх, мэдээлэх, хянах журмыг баталж, энэхүү журмын хэрэгжилтийг удирдлага зохион байгуулалт, мэргэжил арга зүйгээр хангаж ажиллахыг Нийгмийн эрүүл мэндийн бодлогын хэрэгжилтийг зохицуулах газарт, эрүүл мэндийн ажилтан, хүн амд мэдлэг дадал олгоход чиглэсэн сургалт сурталчилгааг зохион байгуулах, мэргэжил арга зүйн дэмжлэг үзүүлж ажиллахыг Засгийн газрын хэрэгжүүлэгч агентлаг Эрүүл мэндийн газарт болон Нийгмийн эрүүл мэндийн хүрээлэнгийн Хоол судлалын төвд тус тус даалгав.
Эрүүл мэндийн сайдын 2011 оны 380 дугаар тушаалаар Эрүүл мэндийн байгууллагын хог хаягдлын төвлөрсөн байгууламжид мөрдөх зааврыг баталж, төвлөрсөн байгууламжийг хариуцах байгууллагын үйл ажиллагаанд дэмжлэг үзүүлж ажиллахыг холбогдох албан тушаалтнуудад даалгав.
Эрүүл мэндийн сайдын 2011 оны 357 дугаар тушаалаар А вируст гепатит өвчний эсрэг вакциныг заавал хийх дархлаажуулалтад нэвтрүүлэх үйл ажиллагааны төлөвлөгөө, вакциныг хэрэглэх заавар, тархвар судлалын заалтаар хийгдэх А вируст гепатит өвчний эсрэг вакцины хуваарийг тус тус баталлаа.

Халдварт өвчний дэгдэлтийн үеийн  эмнэлгийн орны тоог нэмэгдүүлэх, хөл хорио тогтоох, хүний нөөц болон олон нийтийг дайчлах удирдамжийг тус тус батлав.
Нийгмийн хамгааллын талаар

Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуулийн шинэчилсэн найруулгын төсөл болох Монгол Улсын иргэн гадаадад, гадаадын иргэн Монгол Улсад хөдөлмөр эрхлэх тухай хуулийн төслийг Засгийн газрын хуралдаанаар хэлэлцэн дэмжсэн.
Бүгд Найрамдах Солонгос Улсад ажиллаж, амьдарч байгаа иргэдийн эрх ашгийг хамгаалах, тэдэнд хөдөлмөр, нийгмийн даатгал, халамж, хүн амын асуудлаар зөвлөгөө өгөх, тэтгэврийн даатгалд хамруулах, монгол иргэдийн БНСУ-д төлсөн шимтгэлийг буцаан олгуулах, дэмжлэг, туслалцааг үзүүлэх үүрэг бүхий “Нэг цэгийн үйлчилгээний төв”-ийг БНСУ-д байгууллаа.
НХХ-ийн сайдын 2011 оны А/125 дугаар тушаалаар батлагдсан хишиг, хувиа орон сууц худалдан авсны төлбөр болон эрүүл мэндийн үйлчилгээний төлбөр хэлбэрээр хүртэхээр хүсэлт гаргасан иргэдийн нэрсийн жагсаалтын маягтыг боловсруулан батлуулж, өргөдлийн загварын хамт холбогдох байгууллагуудад хүргүүллээ.
УИХ-ын НББСШУ-ны байнгын хороотой хамтран “Ядуурал ба нийгмийн халамж, хамгаалал” сэдэвт дээд хэмжээний зөвлөлдөх уулзалтыг 2011 оны 11 дүгээр сарын 16-ны өдөр зохион байгууллаа.

Боловсрол, соёл, шинжлэх ухааны чиглэлээр
Сургуулийн өмнөх болон бага, дунд боловсрол. Ерөнхий боловсролын сургалтын стандарт, хөтөлбөрийг Кембрижийн ерөнхий боловсролын олон улсын хөтөлбөртэй уялдуулан шинэчлэх ажлын хүрээнд Ерөнхий боловсролын 12 жилийн сургуулийн 5, 10 дугаар ангийн нийт 25 сургалтын хөтөлбөрт магадлан шинжилгээ, редакци хийж эцэслэн боловсруулж, “Сургалтын хөтөлбөр батлах тухай” БСШУ-ы сайдын 2011 оны 470 дугаар тушаалаар батлан 5, 10 дугаар ангийн сурах бичиг зохиогчдын багт хүргэв.
12 жилийн сургалттай сургуулийн 1 дүгээр ангид 2011-2012 оны хичээлийн жилээс шинээр хэрэглэгдэх монгол хэл, математикийн дасгал ажлын номыг шинээр зохиож хэвлэн нийлүүлэх үйл ажиллагааг дуусгалаа.
Албан бус боловсролын “Гэгээрэл” төвийн үйл ажиллагааны өнөөгийн байдал сэдэвт сургалт-семинарыг 11 дүгээр сарын 21-22-ны өдрүүдэд зохион байгууллаа.
БСШУЯ-ны Төрийн нарийн бичгийн даргын 2011 оны 291 дүгээр тушаалаар байгуулагдсан цэцэрлэг болон ЕБС-ийн ундны болон ариун цэврийн усан хангамжийн өнөөгийн нөхцөл байдал, цаашид авч хэрэгжүүлэх арга хэмжээний талаар судалгаа хийж, санал боловсруулах ажлын хэсгийн хурлыг 3 удаа зохион байгуулж, судалгааны арга зүй, асуулгыг эцэслэн боловсруулав.

Сонгинохайрхан дүүргийн 25 дугаар хороонд Канад улсын технологиор баригдсан 100 хүүхдийн цэцэрлэгийн барилгыг ашиглалтад орууллаа.

Дээд болон мэргэжлийн боловсрол. Боловсролын тухай хууль, Дээд боловсролын тухай хуульд нэмэлт, өөрчлөлт оруулах тухай хуулийн төслийн үзэл баримтлалийг боловсруулан ХЗДХЯ-нд хүргүүлж баталлаа.
Монгол Улсын Засгийн газар, Азийн хөгжлийн банк хооронд байгуулсан Дээд боловсролын шинэчлэлийн төслийн зээлийн хэлэлцээрийг соёрхон батлах тухай хуулийн төслийг Засгийн газрын хуралдаанаар хэлэлцүүлэн Улсын Их Хуралд өргөн мэдүүлэхээр шийдвэрлэв.

Гадаадад магистрантур, докторантурт суралцахаар шалгарсан 27 хүнийг Сургалтын төрийн сангийн зээлээр суралцуулахаар шийдвэрлэсний зэрэгцээ БСШУЯ болон Германы Эрдмийн солилцооны албаны хамтарсан тэтгэлэгт хөтөлбөрийн эхний шатны сонгон шалгаруулалтад тэнцсэн 38 (29 бакалавр, 9 магистр) хүнээс шалгаруулалтын эцсийн шатны шалгалтыг Германы Эрдмийн солилцооны албаны Бээжин дэх Төлөөлөгчийн газрын дарга болон Германы их сургуулийн профессоруудын оролцоотойгоор зохион байгууллаа.

Соёл, урлаг. Монгол Улсын Төрөөс баримтлах соёлын бодлогын шинэчилсэн найруулгын төслийг 2011 оны 11 дүгээр сарын 15-ны өдөр УИХ-ын Нийгмийн бодлого,       боловсрол, соёл, шинжлэх ухааны байнгын хорооны хуралдаанаар хэлэлцүүлэн дэмжүүллээ.
ЮНЕСКО-гийн Биет бус соёлын өвийг хамгаалах Конвенцийн Засгийн газар хоорондын 6 дугаар хуралдаанаар 2011 оны 11 сарын 24-ний өдөр Монгол Улсаас нэр дэвшүүлсэн “Монгол лимбэчдийн уртын дуу хөгжимдөх уламжлалт арга барил-битүү амьсгаа” өвийг хэлэлцэж “Яаралтай хамгаалах шаардлагатай өвийн жагсаалт”-ын бүх шалгуурыг хангасан гэж үзэн Хүн Төрөлхтний Биет Бус Соёлын өвийн жагсаалтад бүртгүүллээ.

Шинжлэх ухаан, технологи. Технологи дамжуулах тухай хуульд нэмэлт, өөрчлөлт оруулах тухай хуулийн төслийг Засгийн газрын хуралдаанаар хэлэлцүүлж Улсын Их Хуралд өргөн мэдүүлэхээр тогтсон.
Монгол Улсад орчин үеийн шинжлэх ухааны байгууллага үүсч хөгжсөний 90, Шинжлэх ухааны Академи байгуулагдсаны 50 жилийн ойг тэмдэглэн өнгөрүүлэх ажлын хүрээнд шинжлэх ухаан, бизнесийн салбарын уялдаа холбоог сайжруулахад залуусын оролцоо, тэдний үйл ажиллагааг өргөжүүлэх зорилгоор БСШУЯ, ШУА, МЗЭХ, МҮХАҮТ хамтран "Шинжлэх ухаан-Бизнес-Залуу үе" IV чуулга уулзалтыг Төрийн ордоны их танхимд 2011 оны 11 дүгээр сарын 2-нд зохион байгууллаа. 
"Шинжлэх ухаан - Бизнес - Залуу үе" IV чуулга уулзалтыг тохиолдуулан БСШУЯ,  МҮХАҮТ, ШУА, МЗЭХ хамтран "Шинэ бүтээл, ашигтай загвар 2011" үзэсгэлэнг 2011 оны МҮХАҮТанхимын үзэсгэлэнгийн танхимд зохион байгууллаа. 
Хүнс, хөдөө аж ахуй, хөнгөн үйлдвэрийн чиглэлээр
Технологи дамжуулах тухай хуульд нэмэлт, өөрчлөлт оруулах тухай хуулийн төслийг Засгийн газрын хуралдаанаар хэлэлцүүлж, УИХ-д өргөн мэдүүлэхээр тогтов.

Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний талаарх Улсын Их Хурлын тогтоолын төслийг Засгийн газрын хуралдаанаар хэлэлцүүлэн, Улсын Их Хуралд өргөн мэдүүлэхээр тогтсон.
2011 оны ургац хураалтын эцсийн дүнгийн танилцуулга, шийдвэрийн төслийг  Засгийн газрын хуралдаанд танилцуулсан.
“Хөнгөн аж үйлдвэрийн салбарт өндөр, дэвшилтэт технологи нэвтрүүлэх нь” Олон Улсын онол практикийн бага хурлыг зохион байгууллаа.
“Монгол мал” үндэсний хөтөлбөрийн хүрээнд бүх аймаг, нийслэлийн мал сүргийн бруцеллёз болон бусад халдварт өвчний тархалтын байдлыг үнэлэх, тэмцэх, эрүүлжүүлэх стратеги боловсруулах ажлын хүрээнд 22 аймаг, нийслэлийн 219,4 мянган малаас дээж цуглуулж дууслаа.

Зам, тээвэр, барилга, хот байгуулалтын чиглэлээр
“Транзит Монгол” үндэсний хөтөлбөрийн хэрэгжилтийн явц байдлыг Засгийн газрын хуралдаанд танилцуулсан. 

“Шинэ бүтээн байгуулалт дунд хугацааны зорилтот хөтөлбөрийг батлах тухай” УИХ-ын 2010 оны 36 дугаар тогтоолын 2 дугаар хавсралтад өөрчлөлт оруулах тухай УИХ-ын тогтоолын төслийг УИХ-ын Эдийн засгийн байнгын хороо, нэгдсэн чуулганы хуралдаанаар хэлэлцүүлэн дэмжүүллээ.
НҮБ-ын хөгжлийн хөтөлбөрийн санхүүжилтээр хэрэгжүүлж буй “Ус хангамж, ариун цэврийн байгууламжийг сайжруулах төсөл”-тэй хамтран “Монгол Улсын Мянганы хөгжлийн зорилтод хүрэх арга зам” сэдэвт хэлэлцүүлгийг 2011 оны 11-р сарын 08-ны өдөр зохион байгууллаа.
Монгол Улсын Засгийн газраас баталсан “Хөдөлмөр эрхлэлтийг дэмжих жил”, “100 мянган айлын орон сууц”, “Зөгийн үүр” хөтөлбөрийн хүрээнд 2011 оны 11 дүгээр сарын 12-14-ний өдрүүдэд Сөүл хотод зохион байгуулагдсан “Ажлын байр-Орон сууц” үзэсгэлэн яармагт оролцож, зам, тээвэр, барилгын салбарт өрнөж байгаа томоохон бүтээн байгуулалтын ажил, түүнд шаардагдах мэргэжилтэй ажилтнуудын эрэлт хэрэгцээ болон салбарын бодлого чиглэлийн талаарх бодитой мэдээ, мэдээллийг 1000 орчим хүнд газар дээр нь хүргэлээ.
Баруун босоо тэнхлэгийн Бага улаан даваа - Манхан, Ховд - Хашаатын даваа, Хашаатын даваа-Өлгий, Өлгий-Цагаан нуурын чиглэлийн хатуу хучилттай авто замуудыг барихаар 2 дахь үе шатны зээлийн ерөнхий хэлэлцээрийг Азийн хөгжлийн банктай хийж, Засгийн газар, Улсын Их Хурлын байнгын хороодоор хэлэлцүүлэн дэмжүүлэв.
Эрдэс баялаг, эрчим хүчний салбарын чиглэлээр
Газрын тосны тухай хуулийн шинэчилсэн найруулгын төсөл дээр гэрээлэгч компаниудын хуулийн зөвлөхүүд, Сангийн яамны төлөөлөл, Газрын тосны газартай хамтарсан уулзалтыг зохион байгуулав.
Засгийн газрын 2011 оны 139 дүгээр тогтоолоор батлагдсан Улсын Их Хурлын 2010 оны 72 дугаар тогтоолыг хэрэгжүүлэх үйл ажиллагааны төлөвлөгөөний хэрэгжилт, Усан цахилгаан станцуудын дамжуулан зээлдэх гэрээг шинэчлэн байгуулах талаар Засгийн хуралдаанаар хэлэлцэв.

Эдийн засгийн байнгын хороо болон Газрын тосны газар “Газрын тосны салбарт 2017 он хүртэл баримтлах бодлого”-ын баримт бичиг, газрын тосны салбарт төрөөс баримтлах бодлогын төслийг боловсронгуй болгох чиглэлээр Эдийн засгийн байнгын хорооны хуралдаанаар ажлын хэсэг хэлэлцэж, Улсын Их Хурлын чуулганаар хэлэлцүүлэхээр болсон.
Байгаль орчин, аялал жуулчлалын чиглэлээр
Зэрлэг амьтан, ургамлын аймгийн ховордсон зүйлийн гадаад худалдааг зохицуулах тухай хуульд нэмэлт, өөрчлөлт оруулах тухай хуулийг УИХ-аар батлуулж, ойг хамгаалах, ашиглах, нөхөн сэргээх талаар тайлбар мэдээллийг Үндэсний аюулгүй байдлын Зөвлөлд хүргүүлэв.
Байгаль орчны бодлогын шинэчлэлийн стратегийн төслийг УИХ-ын Байгаль орчин, хөдөөгийн хөгжлийн байнгын хорооны хуралдаанаар хэлэлцүүлж, “Агнуур зохион байгуулалтын мэргэжлийн байгууллагын ажиллах журам”, “Агаарын бохирдлыг бууруулах, дулаан алдагдлыг багасгах, эрчим хүч хэмнэх чиглэлээр үйл ажиллагаа явуулж байгаа иргэн аж ахуйн нэгж байгууллагад урамшуулал олгох тухай журам”-ыг Засгийн хуралдаанаар хэлэлцэн батлав.
Гол мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт орших алтны шороон ордын тусгай зөвшөөрөлтэй талбайд экологид учруулсан хохирол, нөхөн төлбөрийг тооцох ажлын нэгдсэн дүнг урьдчилсан байдлаар гаргаж, Засгийн газрын хуралдаанд танилцуулав.
Байгаль орчин, аялал жуулчлалын яамнаас зарласан “2011 он-Усны жил”-ийн хүрээнд “Монгол орны усны нөөц, ус ашиглалтын хэтийн хандлага, менежмент” сэдэвт онол, практикийн бага хурлыг зохион байгууллаа.
Агаарын чанарын хяналт-шинжилгээ. Улаанбаатар хотын агаарын чанарыг хянах харуулуудын шинжилгээний дүнгээс үзэхэд хүхэрлэг хийн сарын дундаж агууламж 58мкг/м3, хоногийн хамгийн их агууламж нь 103 мкг/м3-д хүрч Агаарын чанарын стандарт дахь “Хүлцэх хэм хэмжээ”-ээс 74 удаа давжээ.
Азотын давхар ислийн сарын дундаж агууламж нь 82мкг/м3, хоногийн дундаж хамгийн их агууламж нь 198 мкг/м3-д хүрч ХХХ-ээс 4 дахин ихэссэн байв.

Нүүрстөрөгчийн дутуу ислийн дундаж агууламж 2.0мг/м3, хамгийн их агууламж нь 5.0мкг/м3-д хүрч өмнөх сараас бохирдол нилээн  ихэссэн байлаа.
Гадаад харилцааны чиглэлээр
Бүгд Найрамдах Финланд Улсын Ерөнхийлөгч Тарья Халонен манай улсад хийсэн айлчлалын дүнг Засгийн газрын хуралдаанд танилцуулав.

Кувейт Улсын Сангийн сайд Мустафа Жасим Аль-Шамали тэргүүтэй төлөөлөгчид 11 дүгээр сарын 17-ноос 19-ний өдрүүдэд манай улсад айлчлав.
Азид хамтран ажиллах, итгэлцлийг бэхжүүлэх бага хурлын Нарийн бичгийн дарга нарын газар, түүний ажилтан, гишүүн улсуудын төлөөлөгчдийн эрх ямба, дархан эрхийн тухай конвенцийг соёрхон батлах тухай хуулийн төслийг Засгийн газрын хуралдаанаар хэлэлцэн Улсын Их Хуралд өргөн мэдүүлэхээр тогтов.
Худалдааны 90 жилийн ойг тохиолдуулан “Худалдаа эрхлэгчдийн улсын 4 дүгээр зөвлөгөөн”-ийг зохион байгуулав.
Монгол-Канадын Хөрөнгө оруулалтын хэлэлцээрийг байгуулах Ажлын хэсгийн хуралдааныг 11 дүгээр сарын 11-ний өдөр зохион байгуулав.
Хууль зүйн чиглэлээр
Онц байдлын тухай хуульд нэмэлт, өөрчлөлт оруулах тухай, Үндэсний аюулгүй байдлын тухай, Цагдаагийн байгууллагын тухай зэрэг 8 хуульд нэмэлт, өөрчлөлт оруулах тухай хуулийн төслийг Засгийн газрын хуралдаанаар хэлэлцэн Улсын Их Хуралд өргөн мэдүүлэхээр тогтсон.
Хог, хаягдлын тухай, Радио долгионы тухай, Соёлын өвийг хамгаалах тухай, Донорын тухай, Байгалийн нөөц ашигласны төлбөрийн тухай хуулийн төслүүдэд санал өгч, үзэл баримтлалыг хянан баталсан.
Эрх зүйн хөтөч бэлтгэх 2 өдрийн сургалтыг  Төв,  Дорноговь, Говьсүмбэр аймгуудад тус тус зохион байгуулж, Хөдөлмөрийн хууль тогтоомжтой холбоотой асуудлаар зохиомжит нэвтрүүлэг бэлтгэж, Монголын үндэсний олон нийтийн радиогийн “Шинэтовчоо” нэвтрүүлгээр олон нийтэд хүргэв.
Эрүүл мэндийн яам, Мэргэжлийн боловсрол, сургалтын газраас тавьсан хүсэлтийн дагуу Эрүүл мэндийн яам, Мэргэжлийн боловсрол, сургалтын газрын албан хаагч, ажилтнуудад тус тус “Захиргааны хэм хэмжээ тогтоосон шийдвэр гаргах ажиллагаа” сэдвээр болон захиргааны хэм хэмжээ тогтоосон шийдвэрийн төсөл бэлтгэх явцад нөлөөллийн шинжилгээ хийх аргачлалаар мэдээлэл хийж, хичээл заав.
НҮБ-ын Хөгжлийн хөтөлбөртэй хамтран аймаг, нийслэл, дүүрэг, зарим сумдын Эрх зүйн туслалцааны төвүүдийн сургалт, сурталчилгаа хариуцсан ажилтнууд болон өмгөөлөгчдөд зориулсан ээлжит сургалт-семинарыг 11 дүгээр сарын 14-15-ны өдрүүдэд зохион байгууллаа.
Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай, Монгол Улсын Засгийн газар, Азийн хөгжлийн банк хооронд байгуулсан Дээд боловсролын шинэчлэлтийн төслийн зээлийн хэлэлцээрийг соёрхон батлах тухай, Хадгаламжийн даатгалын тухай хуулийн төслүүдийг Улсын Их Хуралд өргөн мэдүүлэх зөвшөөрөл олгов.
Батлан хамгаалах салбарт
Дайчилгааны бэлтгэл нөөцийн I, II зэргийн бэлтгэл үүрэгтэн мөн I зэргийн бэлтгэл үүрэгтэн бэлтгэл офицеруудын сургалтуудыг орон нутагт зохион байгуулахад дэмжлэг үзүүлэн ажиллаж байна. 
БНТУ, БНСУ-д цэргийн атташегийн аппарат нээх талаар холбогдох байгууллагуудтай хамтран ажиллаж байна. 
“Батлан хамгаалах яам 100-шинэ 100 санаа” сэдэвт ярилцлагыг “Sanicon” сургалтын төвтэй хамтран зохион байгууллаа. 
БНХАУ-ын Батлан хамгаалах яамнаас “Энхийг сахиулагчдын нөхөн сэргээх цогцолбор төв”-ийг барихад зориулан өгч буй 40.0 сая юаны тусламжийг хүлээн авч, дүнг Батлан хамгаалахын сайдын зөвлөлийн хуралдаанд танилцуулсан.
Батлан хамгаалахын сайдын 2011 оны 200 дугаар тушаалаар батлагдсан “Батлан хамгаалах салбарын байгууллагын үйл ажиллагаанд хяналт-шинжилгээ, үнэлгээ хийх журам”-ын талаар харьяа агентлаг, байгууллага, аж ахуйн нэгжүүд, цэргийн штабуудын төлөөлөл оролцсон сургалт, семинарыг зохион байгууллаа.
"Зэвсэгт хүчний тайван болон дайны байдлын үеийн зохион байгуулалтын бүдүүвч"-ийг шинэчлэн боловсруулан Ерөнхийлөгчийн Тамгын газарт хүргүүллээ.

НҮБ-ын болон Олон улсын ажиллагаанд үүрэг гүйцэтгэж буй цэргийн багуудад 442 /Афганистан-374, Судан-Дарфур-68/, НҮБ-ын цэргийн ажиглагч болон штабын офицероор 10 /MONUSCO 2, MINURSO 4, UNMIS 2, UNAMID-2/, АНУ-ын төвийн командлалд суугаа холбогчдын багт 3, НҮБ-ын дэргэд суугаа байнгын төлөөлөгчийн газрын дэргэдэх цэргийн зөвлөх 1, Монгол Улсын Зэвсэгт хүчнээс гадаадад нийт 456 цэргийн алба хаагч үүрэг гүйцэтгэж байна.
ЗАСГИЙН ГАЗРЫН ХЭРЭГ ЭРХЛЭХ ГАЗАР
1

